
Wann man auch wolte gleich jhn lassen schmehen/ schelten/
70 Lest alles er bey jhm doch minder als nichts gelten/
Driimb: wollen/ was Gott wil/ das ist das aller best/
Das uns zur ruhe bringt/ und unser hertze trost.

Klag des gantzen Fiirstlichen Anhaltischen Cothni-
schen Hofes und Antheils:
Vber den todtlichen abgang jhres Jungen hoch-
lsblichen Printzen.’

DEr Himmel hat nunmehr/ darnach er lang getieret®? /
Das/ wz uns grosse freud zuvor/ jetzt trauren/ macht/

Er ist in zahl d liecht/ mit eim/ jetzt/ mehr gezieret/
Vnd uns iimbgiebt nun mehr/ ein triib: und finster nacht

Der einflufl widerig der Stern/ zusamm geschworen
Vrsacht*® uns dieses leid/ durch diesen fall allein/

Weil er so karg sich zeigt/ in unser frewd erkoren/
Miissen verthunlich®® wir in unsern thrinen seyn.

Aus unsern augen mufl ein stete feucht abrennen:
10 Weil unser liecht das jetzt am hohen Himmel steht/
Nicht untergehen kunt/ als im meer unser thrinen/
So gehts auch droben auff/ wanns uns hier untergeht.

Ach er hat allererst seinen lauff angefangen/
Vnd war noch zu der helfft seins lebens kommen nit/
Als die Parc/ die da nur zu tédten hat verlangen/
Seins lebens fadem jhm mit jhrer scheer abschnit.

O Gott/ wie manchen todt wird dieser todt ursachen/
Wie manches aug wird sich/ nach diesem schliessen zu [Qiij r]
Wie kan so grosses leid doch ein absterben machen/
20 Vnd unser hochste frewd weg nehmen in eim nu!

O Himmels urtheil scharff/ Gesetz mit neid timbgeben/
Das uns geraubet hat unser hoffnung und frewd/

Vnser gemefines gliick/ must kurtz seyn wie sein leben/
Hingegen/ durch sein todt/ unsterblich unser leid.

Weil in der Jugend sein/ sein tugend schon gesehen
Vnser aug/ muf} es jetzt von zihren seyn genetzt/

Dafl er/ gleich einer Rofl/ must/ in der bliith/ vergehen/
Eh dann er mit seim ruhm/ ein frucht/ gantz reiff gesetzt.




